
Guendaraca sti’ distritación electoral ndani México 

Ndani México ca binni guidxiro’ ribíca’ ca xaiqueca ne ca ni ruzuhuaa runi laaca , runi 

guendarudi’ca’ tobi tobi voto stíca’. Guendarácadila’rúni laanu sica ti ra guirá’ binni 

guidxi rudi’ voto sti’ ti chu’ tu guzuhuaa runi laaca ne guendariazi ca poder dila’, 

nácacani Poder Ejecutivo, dxa poder Legislativo ne dxa Poder Judicial. Dxa Poder 

Legislativo nga naca ra rui’cabe diidxa’ ne rini’cabe pa zadi’di ca leyes sti’ xquidxinu; 

cani nuu lúni nga diputados ne senadores. Ca diputados nga ruzuhuaa ne stiidxa’ runi 

binni guidxi neza lú Congreso sti’ Unión, ne ca ndi’ ribíicabe   laaca lu chonna iza.    

                  

Ra guirá’ binni rudí voto sti’ ti cui’ ca xaique stica’, sica México, dxa voto sti’ guirá’ ca 

binni guidxi risaacani nguécasi .Ti ganda gácani sacala’ ra ribiicabe ca diputado dxa 

layú riazini’ lu ca tindáa tindáa layú electorales ne napacani ti xigaba bia’ queca’ binni 

nabeza luni. Zacá tobi tobi diputado ruzuhuaa neza lú ti xigaba ngueca’ bia’ binni 

guidxiro’ di’.Ca tindáa layúdi’ lácani distritos electorales, zanda ga’cacani gadxé gadxé 

bia’ nacacani’, xingala napacani xi guidágucani ti xigabazi’ nguéca binni ca ni 

nabezaca’.  

 

Dxa Constitución Política sti’ Estados Unidos Mexicanos nabaqui’ layú nacional riazini’ 

lu chonna gayuaa distritos, ne lu tobi tobi ni ribíicabe ti diputado federal. Neza dxa 

Constitución Política sti’ tobi tobi entidad federativa nabaqui’, la’, dxa xigaba diputados 

locales sti’ casi bia’ guirá’ ni bia’ca’ xigaba sti’ distritos electorales. 

Xinga ti distrito electoral 

Ti distrito electoral nacani tindáa layú ne lani’ riquiñeni’ ti ganda guireche’ bia’si lu guirá’ 

ca binni ni nabaani ndani xquidxinu’ pacá’ sti’ ti entidad federativa, ti zacá sanda  

cuicabe ca diputado gunaa ne nguiiu sti casi guirá’ ne ganda tobi tobi diputado cuícabe 

ganda guzuhuaa runi ti xigaba nguécasi sti’ ca binni ni nabezaca’.     

Xinga distritación electoral 

Guendaraca ni runi Instituto Nacional Electoral  (INE), ti ganda ganna dera bia’ chindáa 

pabia’ ca layú stica’ distritos electorales bia’ dera zuhuaa federal paca lu tobi tobi sti’ 

ca entidades federativas. 

 

Xi neza riquiñeni ya’ 

Ti ganda gapa tobi ti guenda guireche’ binni  neza sti’ ca binni nabeza ca’ lu tobi tobi 

distrito electoral, ti gapa tobi ti guendaruzuhuaa política biado’si lu guirá’ layú nacional, 

ne guyacháhui binni que tobi tobi voto guisaca nguécasi.   

Xiñe’ nabe naquiñe’ dxa distritación electoral 

Dxa distritación naquiñeni’ runi bia’ naca binni napani ruchaa nguécasi. Cadxi binni 

raleca, xcadxi ratica ne nu xcadxi ruchaaca dera nabezaca’, ni runi que cadxi distrito 

ganda gápaca ma’ paca huaxhie’ binni ra riluxe cadxi iza cayúnica chu’ tobi cadi neza 

lade guirá’ binni stica distritos electorales. Runi ndi nga risaca guya chahuicabe  maca 

nuu dxi  chu’ lade ca distrito electorales ti xigaba nguécasi bia’de binni.   

 

Guna’ nga ca diidxa’ maca nexhe chahui’ ga’ca’ sti’ ca distritación ca ya’  

Ti ganda gúnicabe guini’ iquecabe sica chiga’ca’ ca distritos electorales 

zuyacháhuicabe tobi tobi gapa ti xigaba nguécasi de binni, ne ndanini’ guiaapa’ ca 

guidxihuiini’ guizá’, ne guidubi cuee ni’ guihuiini’ sica duba geométrica regular, ne 

chuuca’ guini’ lizáca’ ndáani ni’, ne guicaa tobi ca guenda napa guidxilayú risaca ne 

guni tobi chu’ ca guidxi huiini’ca tobi cueeca’ xtobi, cani na’paca’ binni hualadxi’ ti zacá 

guni tobi chu’ca’ ne gudí stiidxaca’ lu política.  

Pa dxi ra’cani ne xi neza ra’cani 

Lu ca iza 2016 ne 2017 dxa INE zuni distritación lu guirá’ guidxi sti’ Guidxi ro’ ne la’ca’ 

distritación local, lu ca guidxi  sti’ Baja California Sur, Campeche, Colima, Chiapas, 

Ciudad de México, Guanajuato, Guerrero, Jalisco, México, Michoacán, Morelos, Nuevo 

León, Querétaro, San Luis Potosí, Sonora, Tabasco ne Yucatán.  

Lu tobi tobi entidad federativa zúnicabe ra guidagu binni ne güi diidxa’ ti INE guchiña 

dxa ni chiaca’ sti’ distritación electoral neza lu ca yoo hualadxi’ cani ruzuhuaa neza 

lúcabe, cani ruzuhuaa neza lu binni xaique sti’ ca partidos políticos, ca xaique guidxi 

estatales ne municipales, ca diputados locales, ca xaique electorales, locales ne 

federales ne la’ca’ guirá’ binni. 

Ra ga’ca’ ca dxiiñadi’ sti’ distritación lu ca neza lú layú, ra nú ca guidxi huiini’ hualadxi’, 

dxa INE zuni ti guendarinaaba diidxa’ ca guidxi ro’ neca guidxi huiini’ hualadxi’ ti runi 

gunibia’ xi rini’ ique neza sanda guiaana guireche’ chahui’cabe  ndani ti distrito 

electoral, zacá casi sti’ guendarunibia’ sti’ cabecera distrital ni guicaacabe. 

 

Tu laaca cani  chichuu lu ndi ya’ 

Chichuuca’ lu ra ridagu binni ne rui’ diidxa’ ne rudi’ guni bia’cabe xi cayaca, ca xaique 

ni ruzuhuaa stica’ partidos políticos, ca xaique estatales ne municipales, ca diputados 

locales, ca xaique electorales locales ne federales, ca guidxi ne guidxi huiini’ hualadxi’ 

ne dxa guirá’ binni. 

Pa dxi chiga’cani ne xi neza raca guendarinaaba diidxa’ di’ ya’ 

Nérusica ca ra ridagu binni rui’ diidxa’, zúnicabe guidagu diidxa’ gudicabe gunibia’ binni 

ni maca zé guicaa tuxa binni ne ca xaique ca ni ruzuhuaa sti’ ca guidxi ne guidxi huiini’ 

hualadxi’ sti’ tobi tobi entidad. Lu ca guendaridagu’ ne rui’cabe diidxa’di’  suzeetecabe 

dxa metodología ni guidaguné   ca guidxi ne ca guidxi huiini’ hualadxi’ ndani stica’ 

distritos electorales ne siuca’ ca diidxa’ di’ lu tu gacaladxi’  gudi’ ni rini’ xpiaani’ lu ra 

dagulizádi’ ni cagú ca xaique electoral.    

 

Ni zeda ga’ca la’ ca xaique ni ruzuguaa sti’ ca guidxi hualadxi’ zuseendacabe ca ni 

biiyacabe ra INE runi ca ridagulizácabe locales ne distritales lu tobi tobi entidad. Ra 

ma’ gu’ca’ guendaracadila’ sti’ distritación electoral ne guendarinaaba diidxa’ hualadxi’ 

la’, dxa INE zuni gunibia’ binni guidxi nacubi distritación electoral local  ne racá la’ ma’ 

ni za ga’ca’ laacazi’ nguéca ti guihuiini’ sica biaana dxa nacubi distritación federal.    

T i ganda ga’ca’ neza dxa Guendarinaaba diidxa’ que la’ dxa ca Guidxi ne Guidxi huiini’ 

Hualadxique, dxa INE zapa guendaracané sti’ Instituto Nacional sti’ ca Diidxa’ Hualadxi’ 

(INALI), zacá’ca sti’ Comisión Nacional sti’ Guendarirooba sti’ ca Guidxi Hualadxi’ ca 

(CDI). 

 

Tu laaca ni chichuu lu guendarinaaba diidxa’ ya’ 

Ca guidxi ne guidxi huiini’ hualadxi’ runi ca xaique ni ruzuhuaa runi laaca’. 

¡Gunna! Ne guendariu’  guirá’ México nga ma’,  

¡Biu’ ne lii! 
 


